
Райондин уьмуьр: мярекатар ва лишанлу вакъиаяр

Шад  гьалара  къейдна

7-мартдиз И. Гь. Тагьирован
тIварунихъ галай Культурадин
дворецдин  банкетрин  залда
Виридуьньядин дишегьлийрин

йикъаз  –  8-мартдин  сувариз
талукьарнавай  шадвилин
мярекат  кьиле  фена.  Аниз
майишатдин  жуьреба-жуьре
хилера:  образованида,  здра-
воохраненида,  социальный
жигьетдай,  культурада  ва
искусствода  кIвалахзавай
муниципальный  райондин
агьалийрин  гуьрчег  паюнин
векилриз,  зегьметдин  вете-
ранриз  ва  гзаф  аялар  авай
дидейриз теклифнавай.

Шадвилин и мярекат муни-
ципальный  райондин  Кьил
Нариман  Шамсудинович
Абдулмуталибова ачухна. Ада
дишегьлиди  вафалувал,  муь-
гьуьббат,  хизандин  ивирар
хуьнин карда и суварин важиб-
лувал къейдна. «Къе хъсан югъ
я. И сувариз чна чи дидейрин,
вахарин,  рушарин  игитвилер
рикIел  хкизва. Вири  вахтара
дишегьлиди еке жавабдарви-
лелди  хизандин,  аялрин
гьакъиндай,  кIвалин  къулан
цIай  хуьнин  патахъай  къай-
гъударвал ийиз хьана. Дишегь-
ли яз хьун – им кьисмет туш,
еке  везифа,  жавабдарвал  я.
Эхь,  абурун  хиве  инсаният
давамарунин,  обществода
къайда хуьн таъминарунин еке
везифаяр акъвазнава. Абурун
кьадар  авачир  хьтин  сабур-
лувили дуьнья къени ийизва, чи
халкьдин  лап  хъсан  адетар
давамарзава. Чухсагъул  квез
куь  сабурдай,  куь  акьулдай,
куьмекдай.  Чаз  квехъ  экуь

бахтар,  мягькем  сагъламвал,
вири  хъсанвилер  хьана
кIанзава»,-  къейд  авуна
Нариман  Абдулмуталибова.

Райондин сергьятда яшайиш-дин,
экономикадин  метлеб  авай
важиблу программаяр уьмуьр-
диз  кечирмишуник  еке  пай
кутунай  абуруз  чухсагъул
лагьана.

Анал чи умудлу даяхар тир

чи  играми  дишегьлийрин
тIварцIихъ суварин тебрикдин
хуш  келимаяр  гваз  гьакIни
райондин  образованидин
управленидин  начальник
Къачабег  Аминов,  культу-
радин  управленидин  началь-
ник   Майрудин  Бабаханов,
агьалияр  яшайишдин  жи-
гьетдай хуьдай управленидин
начальник  Жавидин  Бремов,
райондин  дишегьлийрин
Советдин  председатель  Айи-
шат  Кьасумова,  Сулейман-
Стальский  ЦРБ-дин  духтур-

методист  Мегьамеднаби
Фаталиев,  Россиядин  Игит
Радим  Халикьован  диде
Ханпери  Халикьова,  шаир
Важибат  Насрулаева  рахана,
абуру  чи  обществода  ва
хизанда дишегьлидин важиб-
лувал къейдна.

Тебрикдин  гафарилай
пишкешар  гунал  элячIна.
Райондин  Кьил  Нариман
Абдулмуталибова  гзаф  йиса-
рин  намуслу  кIвалахдай  ва
къазанмишнавай  еке    агал-
кьунрай  райондин  дишегь-
лийрин Советдин председатель
Айишат  Кьасумовадив  Су-
лейман-Стальский  райондин
Гьуьрметдин  грамота  шад
гьалара вахкана. Анал гьакIни
Россиядин халкьарин адетдин
культурадин  райондин  Цен-
традин  хормейстер  Селимат
Гьажиевадиз райондин Кьилин
тIвар  кхьенвай  сят  гана,
Курхуьруьн ФАП-дин духтур-
педиатр Альбина Гьажикъур-
бановадивни  УСЗН-дин  пе-
шекар Гуьлнара Аслановадив
Чухсагъулдин чарар вахкана.

Абурун  рахунрин  арайра
райондин  Культурадин  дво-

рецдин  артистри,  райондин
Аялрин  музыкальный  шко-
ладин,  аялрин  яратмишунар-
дайбурун  КIвалин,  Кьасум-
хуьруьн  1-нумрадин  ясли-
бахчадин тербиячийри, Кьулан
СтIалрин  СОШ-дин  муал-
лимрин  хордин  коллективди
чпин манийрални кьуьлералди
межлис мадни  гурлу авуна.

И мярекат райондин культу-
радин уьмуьрда лишанлу вакъиа
ва адан иштиракчийрин рикIел
яргъалди аламукьдайди хьана.

Гьазурайди – А. Камилов.

80 йисан юбилей тебрикна

«Сулейман-Стальский
район»  муниципальный
райондин  Кьил  Нариман
Абдулмуталибова  фило-
софиядин илимрин доктор,
профессор,  Россиядин
илимрин  Академиядин
гьакъикъи  член,  чи  бар-
каллу  районэгьли  Гьуь-
сейнов Абдусалам  Абдул-
керимовичаз вич  хайи югъ
– 80 йисан юбилей – муба-
ракна.

Тебрикда  кхьизва:
Гьуьрметлу Абдусалам

Абдулкеримович!
Сулейман-Стальский райондин депутатрин

Собранидин, администрациядин, вири агьалийрин ва
гьакIни зи патай Куьн хайидалай инихъ 80 йис тамам
хьунин юбилейдихъ галаз алакъалу яз, рикIин сидкьидай тир
тебрикар кьабула!

Ингье са шумуд цIуд йисара Куьне Куь бажарагъдалди
хайи Ватан машгьурзава.

Дагъустан Республикадин СтIал Сулейманан тIвар алай
райондин лайихлу хва, машгьур общественный ва
политический деятелар тир Алкьвадар Гьасан-эфендидин,
Ярагъ Мегьамедан неве, зурба алим ва общественный
деятель тир Куьне жуван хайи хуьр тир Алкьвадар, СтIал
Сулейманан район, Дагъустан ва Россия вири дуьньядиз
машгьур авуна. Куьн кьетIен уьмуьрдин рехъ фена, илимда
лап кьакьан кукIушрив агакьна. Бегьерлу яратмишунин
кIвалахдин йисара философиядай арадал гъайи илимдин
фундаментальный кIвалахри чирвилерин и пай аквадайвал
девлетлу авунва. Куьн Дагъустандин, Россиядин, вири
инсаниятдин руьгьдин уьмуьрда ва илимда чIехи тIвар я.

Чна Квелди ва Куь агалкьунрал дамахзава,
Алкадарскийрин тухум ва и марифатчийрин тухумдин
векил тир Куьн чун патал гьакъикъи чешне, акьалтзавай
несилди муьтIуьгъариз алахънавай кукIушар я.

РикIин сидкьидай чаз Квехъ мягькем сагъламвал,
шадвилер, саламатвал ва вири хъсанвилер хьана кIанзава.

Гьуьрметдивди,  муниципальный  райондин  Кьил
                                               Н. Абдулмуталибов.

  ТЕБРИК
За  чи  райондин

яшайишдинни  ком-
мунальный майишатдин
ва гьакIни    агьалийриз
яшайишдин  жигьетдай
къуллугъдай  идарайрин
работникриз  пеше-
карвилин  сувар  рикIин
сидкьидай  мубарак-
зава.

За инанмишвал  къа-
лурзавайвал,  куьне гележегдани  кIвалахдин вири  мумкинвилер
райондин агьалийрин яшайиш ва дуланажагъдин шартIар мадни
хъсанарун  патал  желбда.

Заз  квехъ  мягькем  сагъламвал,  ислягьвал,  хушбахтлувал,
райондин  абадвал  патал чIугвазвай  зегьметда  агалкьунар  хьун
кIанзава.

«Сулейман-Стальский  район»  муниципальный
райондин Кьил   Н.  Абдулмуталибов

СтIал Сулейманан - 150 йис

СИФТЕГЬАН  АРТЕЛЬ

Дагъустандин халкьдин шаир
СтIал Сулейман рикIел хкун алай
вахтунин несилар патал къиметлу
крарикай сад я.

Регьметлу Агьед Агъаева заз са
сеферда лагьайвал, ам къекъвей
рекьера, фейи ва хтай хуьрера,
шегьерра кьиле фейи вакъиаяр,
адан сивяй акъатай лувар квай

ихтилатар кIватIун чи виридан
буржи, СтIал Сулейманан гьар са
гаф са гевгьер я.

- Эхь, чан хва! Сулейман дайи
зурба кас тир. Адан викIегьвал акур
са вакъиадикай за ваз суьгьбет ийида,
- лагьана заз садра яргъал йисара
Агъа СтIалрин хуьруьн Советдин
председателвал  авур  Гьажилаев
Шихисмаил халуди. - 1925-йисалай
хуьре «Батракрин кIеретI» аваз, чна
артель тешкилна ва председателвал
зи  хиве  туна.  Сулейман дайи  чи

артелдин членрикай сад хьунал зун
шад тир. Вучиз лагьайтIа, ам Куьре
округдин Советдин член тир. Ахпа
адакай ДагЦИК-дин членни хьана.
Адахъ  майишатдин  рекьяй  зурба
чирвилер ва алакьунар авай.

Им 1928-йис тир. Артелда къанни
цIудав агакьна членар авай. Абурун
чIехи пай батракар тир. Кресткомди

чаз тракторни багъишна,
амма чахъ майишат кьиле
тухудай  чил  галкIур-
навачир. Чилер, багълар
кьилдин ксарин ихтиярда
амай. Чаз чил къалурунин
патахъай райондин зем-
лемер Миша лугьудай са
урус рекье тунвай. Адаз
лезги чIалал рахаз чидай.

- Юлдашар, - лагьана
ада, - инал кIватI хьунин
себеб  сад  я.  Батракрин

артелдин  членриз чпин  майишат
патал  чил  герек  я.  Дербентдиз
хъфенвай «Чувудрин кIапIал» ава.
Чаз гьа  чил артелдихъ  галкIуриз
кIанзава. Куь фикир гьикI я?

И собранида Сулейман халу ва
адан чIехи гада Магьамед-Юсуфни
авай.  Собранидик  къал  акатна.
«Чувудрин кIапIалдин» патарив гвай
иесийриз, чпин къуншидал ахьтин
тешкилат хьун хуш тушир. Абурукай
сада «абуруз ШаракIундай» ганайтIа,
хъсан тир» лагьана гьарайна.

- Яргъа авай «ШаракIундилай»
мукьваллай  «Чувудрин  кIапIал»
хъсан я! - лагьана, цавуз акъуднавай
асадин кьил, туьнтвилелди чиле эцяна
Сулейман халуди.

Вири  кис  хьанвайтIани,
парабурук къал кумай. Сулейман
дайидин тереф землемердини хвена.
Ада, мад сеферда къал квай патаз
тамаш хъувуна, давамарна: - Заз чидай
гьал, гьакI хъсан я!

Собрание  чкIана.  Батракар
аламай.

- Гила, юлдашар, чахъ чил хьанва!
Ша чна кулакриз чи алакьунар ва
чахъ авай гьунар къалурин. Виликан
вахтара масадал гаф агакьар тийизвай
викIегьбур авайди тир.

Гила Сулейман халу собранидин
юкьвал атана. Асадин ракь алай кьил
чиле эцяна, рахайла, къаншардиз
экъечIдай касни  хьанач.  Бес  им
Сулейман  халудин  зурбавал
туширни?!

Ахпа Шихисмаил халуди вичиз
халкьдин  шаир  СтIал  Сулеймана
багъиш авур ктаб заз багъишна.

Чан  рухваяр!  Квез  куьгьне
заманайра кесибар гьикI яшамиш
хьанатIа, хъсандиз чидач. Чи артель
ва адалай гуьгъуьниз колхоз арадал
гъунин карда неинки са чи, гьакI
масанрани  Сулейман  халудин
зегьметар екебур я. Чахъ Сулейман
хьун - гьамни еке бахт я.

ГЬУЬРУЬЯТ РАИЖАЙ ШАИР

Дегиш хьана куьгьне вахтар,
Пачагьдин кIват хьана тахтар.
Ачух хьайи халкьдиз бахтар
Гьуьруьят раижай шаир!

Уьмуьр фена чIугваз зегьмет,
Кас жагъанач гудай къимет.
Уях ийиз гьар са миллет,
Гьуьруьят раижай шаир!

Течирбуруз несигьат гуз,
Акьулсузар чIаларал куз,
Гьар са мурад кьиле тухуз,
Гьуьруьят раижай шаир!

Шиирралди къешенг, мариф,
Азадвилин ийиз тариф
Вич яз кIелун тавур ариф,
Гьуьруьят раижай шаир!

Совет гьукуматдин сегьер,
Акунал шад Москов шегьер,
Кесиб халкьдин багъдин бегьер,
Гьуьруьят раижай шаир!

Ленинанни Сталинан
Кьисметай чаз цIийи заман,
Зегьметчийрин рикIин дарман,
Гьуьруьят раижай шаир!

Алат хьана мичIи йисар,
Яшлубуруз - йифен курсар,
Чи аялриз гудай тарсар,
Гьуьруьят раижай шаир!

Жавагьирар ийиз тесниф,
Эвер гузвай вилик финиф,
Бахтлу авур кесиб синиф,
Гьуьруьят раижай шаир!

Камал артух, зигьин дерин,
Азад совет власть ширин,
Экуь ийиз йикъар серин,
Гьуьруьят раижай шаир!

Агъа-СтIалдикай еке,
Шииратдин авур Мекке,

СССР битмишай уьлкве,
Гьуьруьят раижай шаир!

Сес ширин яз, вич дилавар,
Ватандал ашукь бахтавар,
Гьар илимдихъ ахъа тир вар,
Гьуьруьят раижай шаир!

Вичихъ авай хурун илим,
Дуьз тербия гудай муаллим.
Вине кьадай гьар са алим,
Гьуьруьят раижай шаир!

Чил-лежберриз, фабрик, завуд
Фялейрив гуз, нече-шумуд,
ТуькIуьр авур гьар са умуд,
Гьуьруьят раижай шаир!

АкунатIан тIимил чIавуз,
Яру пайдах хкажна цавуз,
Гьар шегьерда са шумуд ВУЗ,
Гьуьруьят раижай шаир!

Чи душманри авуна къаст,
ЧукIурнатIан совет власть,
ТуькIуьр авур, кIватIална маст,
Гьуьруьят раижай шаир!

Вишни яхцIурни цIуд йисар
ЯтIан, на чаз гузма тарсар.
Къад лагьай виш йисан асар,
Гьуьруьят раижай шаир!

Вун себеб яз дагълар кьакьан
Хьана, гьатта гъетерив кьван.
Са шиирни авач юкьвангьаван,
Гьуьруьят раижай шаир!

Чи лезги халкь амай кьадар,
Чаз на дуьнья ийидач дар.
Дуьньядикай яз аяндар,
Гьуьруьят раижай шаир!

Дегиш хьайтIан чилер, цавар,
Ахъа хъижеч бахтунин вар.
Гьар са югъ тир халис сувар,
Гьуьруьят раижай шаир!

Пис вахт яргъал жедач давам,
КIанзавай халкь ийиз авам.
Цуьк ахъагъай совет аям,
Гьуьруьят раижай шаир!

Йис-сандивай пара артух,
Вун рикIел гъиз, жезвач чун тух.
Акъваз тийиз къенлай кьулухъ,
Гьуьруьят раижай шаир!

Совет халкьдин рикIиз кIани,
ЧIехи шаир язма къени.
Уьлкведикай ислягь, къени,
Гьуьруьят раижай шаир!

Вун чи намус, вун чи дамах,
Гьар са хъсан карда даях,
Девирдикай авур уях,
Гьуьруьят раижай шаир!

Агалкьунар авай вичихъ,
Хайи район галай тIварцIихъ,
Дуьньядиз чукIурай ишигъ,
Гьуьруьят раижай шаир!

Горькийди, вун яз аяндар,
Багъиш гана Гомеран тIвар.
Яз са шумуд чIалан устIар,
Гьуьруьят раижай шаир!

Устад Етим Эмин хьайи,
Вич чаз адан замин хьайи,
Гьар са кардал таъмин хьайи,
Гьуьруьят раижай шаир!

Шаирвилин чIехи устIар,
Лезги театрдал - ви тIвар:
Гьар са миллет авур дустар,
Гьуьруьят раижай шаир!

Меркезда сур хьана кьисмет,
Халкьдиз багьа я ви зегьмет.
Кесиб халкьдиз гайи къимет,
Гьуьруьят раижай шаир!

Гьар сада вун кьаз яз буба,
Шаиррикай сад я зурба.
Азад авур хуьрни уба,
Гьуьруьят раижай шаир!

Гьазурайди С. Саидгьасанов я.

Менфятлу гуьруьшмишвал
И йикъара  «Сулейман-Стальский  район»  муниципальный

райондин Кьил Нариман Абдулмуталибов халкьдин сеняткарвилерин
ва  туризмдин  Дербентдин  колледждин  директор  Назир

Мегьамедовахъ галаз  гуьруьшмиш хьана.  И гуьруьшмиш  хьуна
гьакIни  кIелунинни тербиядин  кIвалахдин рекьяй  колледждин
директордин заместитель Бегверди Мирзоева, тарихдин муаллим
Анжела  Омаровади  ва  чи  райондин  Информагентстводин
руководитель Жабраил Асланова иштиракна.

Анал халкьдин  сеняткарвилер вилик  тухунин ва  райондин
администрациядинни ГБПОУ  РД «КНПиТ»-дин  арада сада-садаз
куьмек гунин месэлайриз килигна.

Нариман  Абдулмуталибов  Сулейман-Стальский  районда
культурадин  адетар  кIвачел ахкьалдар  хъувун  патал  тухузвай
кIвалахдал гегьеншдаказ акъвазна.

Ада къейд авурвал, районда фольклор, декоративно-прикладной
яратмишунар хуьнин ва вилик тухунин ва халкьдин устадрин тежриба
садалай садал агакьарунин жигьетдай еке кIвалах тухузва. Райондин
культурадин управление халкьдин художественный сеняткарвилерин
саки вири жуьреяр кIвачел ахкьалдар хъувунал, гзаф адетар ва суварар
арадал хкунал машгъул я. Хайи еридин тарих чирунин жигьетдай
чкайрал хайи крайдихъ галаз алакъа материалар кIватIун патал еке
кIвалах тухузва. Кьилди къачуртIа, хайи меденият ва чIал райиж
авунин карда лезгийриз хас декоративный нехишар алай куьгьне
гамунин къайдадин тапракар арадал хкунин кардал Имам Яралиеван
Мергьеметлувилин «Умуд» фонд машгъул я.

- Чун чпи хъсан кIелна, хайи райондиз хтана кIвалахдай аялриз
куьмек  гуз  гьазур  я,  лагьана  райондин  Кьил  Нариман
Абдулмуталибова эхирдай, - чна чи акьалтзавай жегьилар чи халкьдин
адетдин искусстводал ашукьарна кIанда.

Колледждин  директор  Назир  Мегьамедова, вичин  нубатдай,
студентар  общежитидалди  таъминарун  патал вири  жуьредин
куьмекар гуз гьазур тирди къейдна.

И гуьруьшмишвилин эхирдай  колледждин ва  муниципальный
райондин администрациядин арада санал кIвалах авунин икьрар кутIунна.

Куьруь  хабарар

   «Афгъанви» рикIел хкана
И  йикъара  НуьцIуьгърин  юкьван школада  Афгъанистандай

Советрин кьушунар ахкъудна 30 йис тамам хьуниз талукьарнавай
мярекат кьиле фена Ам школадин тешкилатчи Шабанов Руслана
ачухна ва кьиле тухвана.

И  мярекат  багърийрин  такьатрихъ,  «афгъанви»  Акимбег
Гьуьсеналиеван тIвар  кхьенвай мемориальный  кьул алкIуруниз
талукьарнавайди  тир. Акимбеган  экуь  къамат  хуьруьнвийрин
рикIера эбеди яз амукьунин лишан ва акьалтзавай несилдиз чешне
хьун патал пионеррин дружина адан тIварцIихъ яна.

Анал рахай школадин директор Абдулаким Рамазанова, районда
кардик квай Афгъанистандин ветеранрин Советдин председатель
Ислеман  Ризаева, Сардархуьруьн  юкьван школадин  директор

Эседулагь  Мусаева, МВД-дин  ветеран МутIалиб  Сефиханова
Акимбег  Гьуьсеналиеван уьмуьрдин  ва  женгинин  рекьерикай
суьгьбетар авуна.

ИкI, абуру къейд авурвал, А. Гьуьсеналиеваз 1979-йисуз СССР-
дин Яракьлу Къуватрин жергейриз эвер гана. Ам Афгъанистандиз
акъатна. Моджахедрихъ галаз кьиле фейи женгера Акимбегал кьве
сеферда залан хирер хьана. Кьвед лагьай сеферда хьайи хирекди ам,
набуд яз, хайи Ватандиз рекье туна. Саки кьве йисан къене ада
хирекди  хьанвай азардиз  дурум гана.  Амма  ам  духтурривай
къутармишиз хьанач. 1983-йисуз Акимбег регьметдиз фена.

Пионеррин дружинадиз Акимбег Гьуьсеналиеван тIвар гунай ва
ихьтин мярекат тешкилунай адан стха Рустамбега, имидин хва Адила
хуьруьнвийриз чухсагъул лагьана.

Мярекатдин кьвед лагьай пай медениятдин къуллугъчийри, кьиле
директор Шихсаид Шихнебиев аваз, манияр лугьуналди акьалтI
хьана. Умуд кутазва хьи, Акимбеган кьегьалвилерилай чешне къачуна
школада кIелзавай аялар чпин кIелунра, общественный крара, тербия
къачунин рекьерай вилик жергейра жеда. И мярекатдин шагьид тир
заз  и  куьруь  макъала шиирдин  ихьтин цIараралди  акьалтIариз
кIанзава:

Кьегьал тIварцIин сагьиб хьайи,
Къагьриман хва НуьцIуьгъ Аким.
Варцар, йисар фейитIани,
Аламукьда рикIел даим…
Агъаларова  Назлу,  НуьцIуьгърин юкьван  школадин  9-клас-

сдин   ученица.

Гуьруьшмишвилер

Важиблу  месэлайриз  килигна
Алатай гьафтеда 6-мартдиз, чи

райондиз Дагъустан Республикадин
тIебиатдин  ресурсрин  ва
экологиядин  министр  Набиюла
Карачаев  мугьман  хьана.  Гуь-
руьшмишвилин вахтунда райондин
Кьил Нариман Абдулмуталибова

министрдихъ галаз муниципальный
райондин территорияда зирзибил
кIватIунин  ва  талукь  чкадиз
акъудунин, ТКО вахтуналди санал
кIватIунин жигьетдай арадал атанвай
четин гьал, гьакIни чун элкъуьрна
кьунвай тIебиатдихъ ва экологиядин
хатасузвилихъ галаз алакъалу тир
маса месэлаярни веревирд авуна.

И гуьруьшмиш хьуна гьакIни
«Экологи-Ка»  ООО-дин  руково-
дитель Альберт Черникова, ДР-дин
Минприродадин экологиядин  ва
тIебиатдикай  менфят  къачунин
Кьиблепатан  районрин  уртах
управленидин руководитель Рамиз
Велиева,  райадминистрациядин
Кьилин  1-заместитель  Лацис
Оруджева,  экологиядин  ва
тIебиатдикай  менфят  къачунин
Кьиблепатан  районрин  уртах
управленидин  руководителдин
заместитель Фикрет Магьмудова,
«Касумкентсервис»  ООО-дин
директор  Гъалиб  Фатахова,
райадминистрациядин  къуру-

лушдин  подразделенийрин  ра-
ботникри  ва  СМИ-дин  векилри
иштиракна.

Анал райондин сергьятда ТКО-
дихъ  галаз  алакъалу  яз  кIвалах
тешкилнавай гьалдикай информация
гваз «Касумкентсервис» ООО-дин

директор Гъалиб Фатахов рахана.
Ада и жигьетдай халкь виликамаз
хабардар авурди, ТКО-дихъ галаз
алакъалу  яз  цIийи  къурулушдал
элячIунихъ галаз санал федеральный
законодательстводани дегишвилер
тунвайди, агьалийрихъ ва гьакIни
муниципальный  райондин  юри-
дический ксарихъ галаз тади алакъа
хуьн патал Кьасумхуьрел «Экологи-
Ка»  ООО-дин  региондин опера-
тордиз  офис  патал  дарамат  чара
авунвайди къейдна. Региональный
оператордиз  «Парус»  програм-
мадай  вири  база,  гьакIни  гьа
жигьетдай яз коммерческий ва маса
объектрин реестр ганва.

Анал  гьакIни  къейд  авурвал,
гьеле 2019-йисалди зирзибил (КТО)
кIватI  хъувун кьиле  тухун  патал
нормативдин ва практикадин база
тешкилнавай. И базани тамамви-
лелди  «Экологи-Ка»  ООО-дин
региональный  оператордал  ага-
кьарнава.  «Касумкентсервис»
ООО-дин  базадаллаз  районда  5

махсус  улакьрикай  ибарат  тир
автопарк ава, абурукайни 4 улакь
Имам  Яралиева  вичин  патай
багъишнавайбур я, гьакIни ана гьакI
кирида кьунвай 8 улакьни ава.

Карханади  алай  вахтунда
райондин 11 хуьруьн поселенийрин
42 агъзурдалай виниз агьалийриз
къуллугъзава,  работникрин  кол-
лектив тешкилнава. Алай вахтунда
региональный  оператордин  або-
нентвилин  къуллугъди  потреби-
телдихъ галаз икьрарар кутIунзава.

Министр Набиюла Карачаева и
месэладай райадминистрацияда ва
адан  къурулушдин  подразделе-
нийра  тухузвай кIвалахдиз  рази
жедай  къимет  гана,  вилик  гьял
хъувуна  кIанзавай  кIвалахарни
кумайди къейдна.

- Зун атунин макьсадни и кIвалах
гуьнгуьник  кутун  патал  жедай
куьмек гун я, - лагьана министрди.
ГьакIни  ада  ДР-дин  тIебиатдин
ре сурсрин  ва  экологиядин
Министерстводихъ  галаз  санал
районда «Зеленые километры» чIехи
акция тухунин жигьетдай райондин
Кьил Нариман Абдулмуталибован
теклифдин тереф хвена. Министрди
вич акIурдай къелемар гуз гьазур
тирди лагьана.

Райондин Кьил Нариман Абдул-
муталибова министрдиз КТО-дин
месэладай арадал атанвай  четин
гьалдай экъечIун патал меслятар
къалурунай,  куьмекар  гунай
чухсагъул лагьана.

Совещанидилай  гуьгъуьниз
Нариман  Абдулмуталибов  ва
Набиюла Карачаев са жерге маса
месэлайриз  килигна.   Кьилди
къачуртIа,  абур  Чирагъ  вацIун
чешнедай 360 метрдин мензилда
кьер хуьн патал гьеле 2011-йисуз
янавай бетондин дамба авай чIуру
гьалдиз  килигна.  Министрди  и
месэладин жигьетдай куьмек гун
патал информация республикадин
руководстводал  агакьардайди
лагьана.

Райадминистрацияда  Гьахъ-гьисабрихъ яб акална
12-мартдиз райондин Кьилин кабинетда

кьиле фейи совещанидал «с/с «Уллугатагский»
ва «с/с «Испикский» хуьрерин поселенийрин
кьилерин 20I8-йисуз хуьрер яшайишдинни
экономикадин  рекьерай  вилик  тухунин
жигьетдай авунвай кIвалахрин гьакъиндай
гьахъ-гьисабрихъ яб акална.

Совещанидин  кIвалахда  райадминис-
трациядин Кьилин заместителри, жавабдар
къуллугърин руководителри иштиракна.

Анал алатай йисуз чпи тухвай кIвалахдин
гьакъиндай гегьенш гьахъ-гьисабар гваз «с/с
«Уллугатагский»  АСП-дин  кьил  Хабиб
Гуьсенбегов ва «с/с «Испикский» АСП-дин
кьил Руслан Магьмудов рахана.

Докладчияр хсуси къазанжияр ва налогар
кIватIунин, газдин ва экверин къурулушрин
инвентаризация авунин, делилар актуализация
авунин майишатрин  къенепатан рекьер  ва
къаналар  къайдадик  кутунин,  райадми-
нистрациядин совещанийрал гайи тапшуругъар
кьилиз  акъудзавай,  гьакIни  хуьруьн
поселенийрин  сергьятра  кардик  квай
культурадин, образованидин ва медицинадин
идарайра  кIвалах  тешкилнавай,  СМИ-рай
хабардар ийизвай гьалдал ва маса месэлайрал
галай-галайвал акъвазна.

Кьилди къачуртIа, «с/с «Уллугатагский»
АСП-дин кьил Хабиб Гьуьсенбегова къейд
авурвал, 2018-йисуз план 526 агъзур манат яз
641,7 агъзур манатдин налогар кIватI хъувуна,
гьа са вахтунда са бязи рекьерай буржар кума,
тамамарна кIанзавай кIвалахарни гзаф ама.

«с/с «Испикский» АСП-дин кьил Руслан

Магьмудова къейд авурвал, ина алатай йисан
налогар кIватI хъувунин план I25,5 процентдин
кьилиз акъуднава. Гьа са вахтунда 2019-йисан
1-февралдин  делилралди  ина  чилин  ва
физический ксарин эменнидин налогрин кумай
буржари 148293 манат тешкилзава.

Ам гьакI алатай йисуз кьилиз акъудиз тахьай
са  бязи  месэлайрал  ва абурун  себебрални
акъвазна,  2019-йисуз  вилик  акъвазнавай
месэлайрикай рахадайла ада эвелимжибурукай
яз Асалдхуьре тIебии газ тухвана акьалтIарун,
ЦIийи  Испика  аялрин  спортдин  майдан
туькIуьрун,  гьакIни  хъвадай цин  линияр
дегишарун, хуьрерин рекьера херхем  тун,
къайдадиз гъун герек тирди къейдна.

Совещанидал алай месэлайрай анал чпин
фикирар ва теклифар гваз райадминистра-
циядин Кьилин заместителар тир АбутIалиб
Фатулаев, Лацис Оруджев, Саид Темирханов,
Общественный палатадин председатель Алимет
Мейланов, райадминистрациядин крар идара
ийизвайди тир Рамазан Абдулазизов, УСХП-
дин начальник Мегьамедзагьид Бабаев ва са
жерге маса къуллугърин руководителар рахана.

Совещанидин  кIвалахдин  нетижаяр
муниципальный  райондин  Кьил  Нариман
Абдулмуталибова  кьуна  ва  са  жерге  тап-
шуругъар гана.

Чинин  материалар  гьазурайди
Абидин Камилов я.

       «Кюре-2019»
  жегьилрин форум

И  йикъара  райондин  Кьил  Нариман
Абдулмуталибован регьбервилик кваз «Кюре-
2019»  жегьилрин Международный  форум
тешкилунин  ва  кьиле  тухунин  месэладиз
талукьарнавай совещание кьиле фена. Ана
райондин  администрациядин  жавабдар
работникри, Жегьилрин парламентдин куратор
Мегьамед Алиева ва «Послы Победы 2017» ва
«Доброволец России 2017» Вирироссиядин
конкурсрин  гъалибчи  Афият  Алиевади
иштиракна.

Анал и месэладай куьруь информация ва
вичин теклифар гваз Афият Алиева рахана.

Форум алай йисан июндин вацран 12-15-
йикъара Цмуррин юкьван школадин базадаллаз
кьиле фида. Ана 150 касди, гьа гьисабдай яз 50
касди  чи  райондай  ва  100  делегатдини
Дагъустандин,  Кеферпатан  Кавказдин,
Центральный Россиядин регионрай ва гьакIни
Азербайжандай 100 кас делегатри – мугьманри
иштиракда.

Форумдин вири иштиракчияр 6 группадиз
чара ийида,  абуру  жуьреба-жуьре мастер-
классра иштиракда.

Форумдин программадик образовательный
ва  гьуьжетрин  майданар,  экспертрин  ва
мугьманрин рахунар, мастер-классар, спортдин
къугъунар, культурадин мярекатар жеда.

Райондин Кьил Нариман Абдулмуталибова
«Кюре-2019» жегьилрин форум кьиле тухунин
инициативадин  тереф  хвена,  мярекатдин
тешкиллувилин  месэлаяр  гьялун  оргко-
митетдин членрал тапшурмишна.

                   ПОСТАНОВЛЕНИЕ №89       от  12.03.2019г.

   ГЛАВЫ АДМИНИСТРАЦИИ МР «СУЛЕЙМАН-
                          СТАЛЬСКИЙ РАЙОН»

В соответствии с Федеральными законами от 06.10.2003г. № 131-
ФЗ «Об общих принципах организации местного самоуправления
в Российской Федерации», от 12.01.1996г. №8-ФЗ «О погребении и
похоронном деле», постановлением Правительства Республики
Дагестан  от  12.05.2006г.  №  77  «Об  утверждении  порядка
финансирования и возмещения затрат, связанных с погребением
умерших реабилитированных лиц», постановляю:

1. Утвердить стоимость ритуальных услуг, предоставляемых
согласно  гарантированному  перечню  услуг  по  погребению
умерших реабилитированных лиц, на территории муниципального
района  «Сулейман-Стальский  район»  в  2019  году  согласно
приложению.

2.  Муниципальному  бюджетному  учреждению  «Инфор-
мационный центр муниципального района «Сулейман-Стальский
район» разместить настоящее постановление на официальном сайте
администрации  муниципального района  «Сулейман-Стальский
район» и опубликовать в районной газете «Кюринские известия».

3. Настоящее  постановление вступает  в  силу  с  момента  его
официального опубликования. 

4.  Контроль  за  исполнением  настоящего  постановления
возложить  на  заместителя  главы  администрации  района
Темирханова С.М.

Глава муниципального района                    Н.Абдулмуталибов

Россельхознадзор запретил ввоз в ручной клади и
багаже растениеводческой продукции из Азербайджана

Госинспекторы  Управления
Россельхознадзора по Республике
Дагестан  ведут  контроль
перемещаемых через госграницу
РФ не только товарных партий
растениеводческих грузов, но и
плодоовощной  продукции  в
ручной  клади  и  багаже
пассажиров, ведь  для ввоза  на
территорию  страны  опасного
карантинного объекта достаточно
небольшого пучка  зараженной
зелени.

Попытки ввоза потенциально
опасной продукции в междуна-
родном автомобильном  пункте
пропуска «Яраг-Казмаляр» гос-
инспекторами Россельхознадзора
выявляются периодически. И это
несмотря на действующие с 2012
года  ограничения  на  ввоз  в
Россию продукции  раститель-
ного  происхождения в ручной
клади  и  багаже  пассажиров,
прибывающих из Азербайджана,
Таджикистана и Узбекистана.

Только с начала года зафикси-

ровано  14 таких  случаев. В их
числе сушеные горох и фасоль,
семена люцерны  для посева,  а
также кинза, укроп, листья салата
и яблоки.На перевозимый груз у
владельцев  не  имелось  фито-
санитарных  сертификатов,
свидетельствующих о состоянии
растениеводческой  продукции.
Помимо  того  по  результатам
карантинного  фитосанитарного
контроля в продукции выявлялись
карантинные объекты: амброзия
полыннолистная,  горчак
ползучий,   калифорнийская
щитовка,  повилика  и  паслен
колючий.

Согласно действующим огра-
ничениям  вся  продукция
возвращена  на  территорию
сопредельного  государства.  В
отношении владельцев грузов за
попытку  незаконного ввоза  на
территорию страны  растение-
водческой продукции без доку-
ментов  и  с  карантинными
объектами составлены протоколы

по ст. 10.2 КоАП РФ.
Управление  Россельхоз-

надзора  по  Республике
Дагестан  напоминает о  том,
что  с  16  апреля  2012  года
введены  временные  ограни-
чения  на  ввоз  в  Россию
продукции  растительного
происхождения, ввозимой  в
багаже и ручной клади пасса-
жиров,  прибывающих  из
Азербайджана, Таджикистана
и  Узбекистана.  Такие  меры
приняты надзорным органом в
связи  с  участившимися
случаями выявления в ручной
клади  и багаже  карантинных
для России объектов, то есть
различных  вредителей  и
сорных растений.

Мурсалова М.К. - начальник
отдела карантинного фитоса-
нитарного контроля на госгра-
нице РФ Управления Россель-
хознадзора по РД, заслуженный
работник сельского хозяйства.

Прокуратура района разъясняет: Об основаниях привлечения к уголовной
ответственности за преступления, связанные с незаконным оборотом

наркотических средств, психотропных веществ или их аналогов

За последнее время участились
факты совершения преступлений в
районе,  связанных  с  незаконным
оборотом наркотических средств, в
т.ч. их хранением, приобретением и
сбытом.

За  кажущейся  легкостью
получения денег и наживы за сбыт
наркотических  средств,  кроется
уголовная ответственность, вплоть
до пожизненного лишения свободы.

Так, в соответствии с частью 1
статьи  228  Уголовного  кодекса
Российской Федерации за незаконные
приобретение, хранение, перевозку,
изготовление,  переработку  нар-
котических средств, психотропных
веществ или  их  аналогов,  также
наступает в тех случаях, когда такие
действия совершены лицом без цели
сбыта, а количество каждого такого
средства, вещества в отдельности без
их сложения составило значительный
размер, либо по ч. 2 или 3 той же
статьи  -  при  совершении  анало-
гичных действий без цели сбыта в
отношении  указанных  средств,
веществ или их аналогов, либо их
частей в крупном размере или в особо
крупном размере соответственно.

В случаях, когда лицо незаконно
приобретает, хранит, перевозит,
изготавливает, перерабатывает без
цели сбыта наркотические средства,
психотропные вещества, размеры

которых  в  отдельности  не
превышают указанный в списках
значительный размер таких средств
или  веществ,   содеянное  при
наличии к тому оснований может
привлекаться к  административной
ответственности (ст. 6.8 Кодекса РФ
об  административных  правона-
рушениях).

Под незаконным хранением без
цели сбыта наркотических средств,
психотропных  веществ  следует
понимать действия лица, связанные с
незаконным  владением  этими
средствами или веществами, в том
числе  для  личного  потребления
(содержание при себе, в помещении,
тайнике и других местах). При этом
не имеет значение, в течение какого
времени лицо незаконно хранило
наркотическое  средство,  психот-
ропное вещество.

В силу примечания к ст. 228 УК
РФ  освобождение  лица  от
уголовной  ответственности  за
совершение  предусмотренного
данной  статьей  преступления
возможно при наличии совокуп-
ности двух условий: добровольной
сдачи  лицом  наркотиче ских
средств, психотропных веществ,
которые  способствовали  рас-
крытию  или  пресечению  прес-
туплений, связанных с незаконным
оборотом наркотических средств,

психотропных  веществ  или  их
аналогов, изобличению лиц, их
совершивших,  обнаружению
имущества, добытого преступным
путем.

Так, согласно части 5 статьи.
228.1 УК РФ, незаконное произ-
водство, сбыт или пересылка нар-
котических средств, психотропных
веществ  или  их  аналогов,
предусмотренные частями первой,
второй,  третьей  или  четвертой
настоящей статьи, совершенные в
особо крупном размере, -

наказываются  лишением
свободы на срок от пятнадцати до
двадцати лет с лишением права
занимать определенные должности
или  заниматься  определенной
деятельностью  на  срок  до
двадцати лет или без такового и со
штрафом  в  размере  до  одного
миллиона рублей или в размере
заработной  платы  или  иного
дохода осужденного за период до
пяти лет либо без такового  или
пожизненным лишением свободы.

Прокуратура района предуп-
реждает  об  ответственности  за
незаконный оборот наркотических
средств, психотропных веществ и
их аналогов.

Старший  помощник  про-
курора района  Я. К. Исмаилов

СПОРТ

     Чи спортсменрин агалкьун
Алай йисан февралдин вацран 13-17-йикъара Москвадин областдин

Чехов шегьерда 21 йисалди кьван яшар хьанвай жаванрин ва жегьилрин
арада армрестлингдай (сада-садан гъилер къуватдалди кIаник кутунай)

Россиядин кIвенкIвечивал патал акъажунар кьиле фена.
И акъажунра, физический культурадин, спортдин, туризмдин ва

жегьилрин  крарин  рекьяй  райондин  Комитетди  Россиядин
Федерациядин лайихлу тренер Малик Тагьирбегован регьбервилик кваз
рекье тунвай 5 касдикай ибарат тир командадини иштиракна.

Акъажунрин нетижада  абурукай Равиль Тагьирбегова 1, Гьасан
Мегьамедханова 2  ва Беслан  Магьмудова 3-чкаяр кьуна. Абуру  3
касдини Россиядин хкягънавай командадин составдик кваз алай йисан
майдин вацра Грецияда Европадин КIвенкIвечивал патал кьиле фидай
акъажунра иштиракда.

ГьакIни гъалибчияр ва призерар армрестлингдай алай йисан 30-
августдилай  8-сентябрдалди Польшада  кьиле фидай  дуьньядин
КIвенкIвечивилин акъажунрини гуьзлемишзава.

                                                                                                       Куьре Абид.

   Райондин 90 йисан юбилейдин
                    гьуьрметдай

9-мартдиз СтIал Сулейманан райондин 90 йисан юбилейдиз талукьарна
Кьасумхуьруьн 1-нумрадин ДЮСШ-дин бинедаллаз умуми образованидин
идарайрин коллективрин арада волейболдай райондин кIвенкIвечивал патал
акъажунар кьиле фена. И мярекат спортдин, туризмдин ва жегьилрин крарин
рекьяй райондин Комитетди тешкилнавайди тир.

Къизгъиндаказ кьиле фейи акъажунрин нетижада 1-чка Кьулан СтIалрин
СОШ-дин, 2-чка Агъа СтIалрин СОШ-дин, 3-чка Ц1ийи Макьарин СОШ-
дин, 4-чкани Курхуьруьн СОШ-дин командайри кьуна.

Вири призериз кубокар, дипломар, медалар ва пишкешар гана.
                                                                                                          (Чи корр.)

Гуьруьш кьиле фена

Эминхуьруьн библиотекада
(заведующий Алла Буржалиева)
Афгъанистандин  женгера
иштиракай и хуьруьнвияр тир
Мегьамедзагьир  Абдукери-

мовахъ, Сердер Хазрановахъ ва
Фазил Мисрихановахъ  галаз
гуьруьш  кьиле  фена.  Ана
хуьруьн юкьван школадин чIехи
классра кIелзавайбуру  ишти-

ракна.
Библиотекада  Афгъанис-

танда  вичин буржи  тамамар-
дайла игитвилелди телеф хьайи
Абдул Саидоваз талукьарнавай
стендни акъуднавай.

                                (Чи корр.)

            Конкурс кьиле фена
И йикъара И. Гь. Тагьирован тIварунихъ галай Культурадин дворецда

райондин умуми образованидин тешкилатрин кIелзавай аялрин арада
«Живая  классика»  жегьил  эсерар  кIелдайбурун  Вирироссиядин
конкурсдин муниципальный пай кьиле фена. Адан кьилин себебарни
школьникрин арада кIелун пропаганда авун ва гегьеншарун, хайи чIал
кIан хьун, библиотекайрин жигьетдай авай общественный интерес хкажун,
бажарагъ авайбур жагъурун тир.

Конкурсда  райондин  школайрин  5-11-классра  кIелзавай  аялри
иштиракна. Абуруз Россиядин ва къецепатан писателрин прозадин эсеррай
кIусар устадвилелди кIелунин жигьетдай сада садахъ галаз гьуьжетар
ийидай мумкинвал гана.

Конкурсдин нетижаяр кьурла адан муниципальный паюнин гъалибчияр
яз Кьасумхуьруьн 1-нумрадин СОШ-дин ученица Диаля Магьмудова,
Герейханован 2-нумрадин СОШ-дайни Минара Сейфулаева ва Мурад
Сефералиев малумарна. Абуруз «Живая классика» жегьил кIелдайбурун
Вирироссиядин конкурсдин райондин паюнин гъалибчивилин дипломар
гана ва абуру и конкурсдин региональный паюна иштиракда.

                                                                                              Куьре Абид.Un

